
Health

BB GEPATITI
Faktlar



B gepatiti va Jigaringiz
Jigaringiz ko'p usullarda sizning sog'lom bo'lishingizni 
ta'minlaydi. U qoningizdan toksinlarni chiqarib tashlaydi va 
ovqatdagi ozuqaviy moddalarni energiyaga aylantiradi.

Gepatit jigarning yallig'lanishini anglatadi. Gepatitning turli 
turlari mavjud. B gepatiti (B gep) jigarni infeksiyalovchi virus 
tomonidan yuzaga keltiriladi. 

Agar siz B gepatiti bilan og'risangiz, siz yolg'iz emassiz. 

Amerika Qo'shma Shtatlaridagi 1,25 million kishi B gepatiti 
bilan og'rigan. 

Nyu-York shahrida yashovchi 100 000 kishi B gepatiti bilan 
og'rigan.

B gepatiti virusi infeksiyalangan qon, urug'lar va qin suyuqliklari 
orqali, masalan quyidagi hollarda, bir odamdan boshqasiga 
yuqadi:

• Tug'ish vaqtida (infeksiyalangan ona B gepatitini yangi 
tug'ilgan chaqalog'iga yuqtirishi mumkin). Tibbiy qarov 
orqali buning oldini olish mumkin.

• Infeksiyalangan shaxs bilan himoyalanmagan 
(prezervativsiz) jinsiy aloqa qilish orqali.

•  Shaxsiy qarov buyumlarini (soqol olgichlar, tish chyotkalari) 
baham ko'rish orqali. 

• Ignalar yoki inyeksiya jihozini (insulin, narkotik moddalar, 
steroidlar, tatuirovka yoki igna bilan davolash uchun) 
baham ko'rish orqali. 

B gepatiti bosqichlari
O'tkir B gepatiti yangi infeksiyadir. B gepatiti bilan og'rigan 
sog'lom katta yoshlilarning ko'pchilgi davolashsiz infeksiyaga 
qarshi kurasha oladi va olti oy ichida tuzalib ketadi. Agar siz 
B gepatitini o'tkir davrida yengsangiz, butun umr davomidagi 
immunitet hosil qilasiz.

Surunkali B gepatiti tana virusni chiqarib tashlay olmagan 
hollarda rivojlanuvchi doimiy yoki butun umr davomida 
bo'luvchi infeksiyadir. Rivojlanib borayotgan immun tizimiga 
ega bo'lgan (chaqaloqlar va 5 yoshdan kichik bolalar) yoki 
immun tizimi kuchsiz bo'lgan kishilar (OITS yoki saraton bilan 
og'rigan kishilar kabi) surunkali infeksiyaning yuzaga kelish 
ehtimoli eng baland bo'ladi.

B gepatiti simptomlari
B gepatiti bilan og'rigan ko'pchilik kishilar simptomlarga 
ega bo'lishmaydi va o'zlarining infeksiya yuqtirganliklarini 
bilishmaydi. B gepatiti simptomlarining rivojlanishi 30 yilgacha 
vaqtni olishi mumkin. Simptomlar paydo bo'lganida, ular 
ko'pincha jigarning jiddiy kasallanishi belgisi bo'ladilar. 

B gepatitining belgilari va simptomlari istima, toliquvchanlik, 
ishtahaning yo'qolishi, ko'ngil aynishi, qayt qilish, qorin 
og'rig'i, to'q rangdagi siydik, axlatning kulrang bo'lishi, bo'g'in 
og'rig'i, sariq kasalligi kabilarni o'z ichiga oladi.

Surunkali B gepatiti xatarlari
Surunkali B gepatiti bilan og'rigan har to'rt kishidan bittasida 
jigarning jiddiy zararlanishi, jumladan kesilishlar va fibroz 
(jigarning o'rtacha darajada zararlanishi) va jigar sirrozi (jigarning 
o'tkir zararlanishi) rivojlanadi. 

Jigarning zararlanishi ko'pincha sekin, 20 yildan 30 yilgacha 
bo'lgan davrda yuz beradi. 

Surunkali B gepatiti bilan og'rigan kishilar kasallikning istalgan 
bosqichida jigar saratoni xavfi ostida bo'ladilar va ular har 
olti oyda bir marta jigar saratoni bo'yicha tekshiruvdan o'tib 
turishlari kerak. 

B gepatiti va jigar sog'lig'i testlari
Siznig B gepatiti bilan og'riganligingizni tasdiqlash yoki B 
gepatitini sog'lig'ingizga qanday ta'sir qilayotganligini aniqlash 
uchun shifokoringiz bu testlardan ayrimlarini bajarishi mumkin:

Qon tahlillari

• B gepatiti yuza antigeni (HBsAg) testi: Sizning B gepatiti 
bilan og'riganligingiz yoki yo'qligini ko'rsatadi.

• B gepatiti yuza antijinsi (anti-HBs) testi: Sizning B 
gepatitiga nisbatan immunitetga egaligingiz yoki yo'qligini 
ko'rsatadi. 

• B gepatiti DNK testlari: Qoningizdagi B gepatiti viruslari 
miqdorini ko'rsatadi.

• Jigar funksiyasi testlari (LFTs): Jigarning qanchalik 
darajada yaxshi ishlayotganligini o'lchaydi. Yuqori darajalar 
sizda jigarning yallig'langanligi yoki shikastlanganligini 
anglatishi mumkin.

Sog'lom jigar SirrozFibroz Jigar saratoni

Jigarning ultratovush tekshiruvi/Fibroscan®

Jigarning shakli, o'lchami yoki qattiqligi tasvirlarini taqdim etish 
orqali jigarning zararlanganligini o'rganuvchi noinvaziv suratga 
olish testlari.

Jigar biopsiyasi
Igna bilan jigarning kichkina bo'lagini olish. Zararlanganligi yoki 
kasallanganligini aniqlash uchun to'qima mikroskop ostida 
tekshiriladi.

Jigar saratoni skrining testlari
B gepatiti bilan og'rigan kattalar uchun har olti oyda bir marta 
qon tahlillari va ultratovush tekshiruvidan o'tib turish tavsiya 
qilinadi.

Test natijalari

HBsAg

ijobiy

salbiy

salbiy

anti-HBs

salbiy

ijobiy

salbiy

Siz B gepatiti bilan og'rigansiz 
va B gepatiti shifokoriga 
ko'rinishingiz kerak.

Sizda B gepatitiga qarshi 
immunitet mavjud va hech 
narsa qilishingiz shart emas.

Sizda B gepatitiga qarshi 
immunitet mavjud emas va 
himoyalanish uchun B gepatitiga 
qarshi vaksinaning uchta 
dozasini olishingiz kerak.

Nima qilishingiz kerak

Quyidagi hollarda sizda B gepatitiga qarshi 
immunitet mavjud:

• Siz ilgari B gepatiti bilan og'rigansiz, biroq virusdan 
tozalangansiz.

• Siz muvaffaqiyatli tarzda emlangansiz. Ayrim kishilarda 
hattoki B gepatitiga qarshi emlashlar seriyasini 
yakunlagandan keyin ham B gepatitiga qarshi immunitet 
hosil bo'lmaydi. Vaksinaning sizda ishlaganligi yoki 
yo'qligini tekshirish uchun testdan o'tishingiz kerakligi 
yoki yo'qligini shifokoringizdan so'rang.

Shifokoringizdan so'rang: 

•  Jigarim sog'lommi? Menda jigar 
shikastlanishi mavjudmi?

•  Sog'lig'imni himoya qilish uchun 
A gepatiti yoki gripp kabi boshqa 
kasalliklarga qarshi vaksinalar olishim 
kerakmi?

•  Men uchun eng yaxshi vazn, parxez va mashqlar 
to'plami qaysi?

• Mendagi B gepatitiga qarshi eng yaxshi davo nima?

• Jigar saratoniga qarshi tekshiruvdan o'tishim kerakmi?

•  Men uchun dorilarim (jumladan reseptsiz beriladigan 
dorilar), o'tlar, vitaminlar va qo'shimchalarni qabul qilish 
xavfsizmi?

• B gepatiti virusiga qarshi davolanishim kerakmi?

B gepatiti haqida biladigan 
shifokorda davolaning
Hattoki o'zingizni sog'lom his qilsangiz ham B gepatiti 
jigaringizni shikastlayotgan bo'lishi mumkin. Jigaringizning 
sog'lig'ini tekshirish uchun B gepatiti shifokori ko'rigidan o'ting. 

Davolanishingiz kerakligi yoki 
yo'qligini aniqlang
Surunkali B gepatiti bilan og'rigan kishilar davolanish zarurligi yoki 
yo'qligini aniqlash uchun shifokorlari bilan maslahatlashishlari 
zarur. Hozirgi vaqtda surunkali B gepatitiga qarshi davo yo'q, 
biroq B gepatiti virusiga qarshi davolash virusning jigarni 
zararlashini sekinlashtirishi yoki to'xtatishi mumkin. 

Agar siz B gepatiti bilan 
og'rigan bo'lsangiz

Agar siz B gepatitiga qarshi davolanayotgan bo'lsangiz: 
Virusning doriga chidamli bo'lmasligi uchun dorilaringizni 
tavsiya qilingani kabi qabul qiling. Agar virus chidamli bo'lib 
qolsa, dorilar ta'sir qilmaydi. 

Agar siz homilador yoki ko'krak suti bilan emizayotgan 
bo'lsangiz, B gepatitiga qarshi dorilarni qabul qilish bo'yicha 
o'zingizda bo'lgan xavotirlar haqida shifokoringiz bilan 
maslahatlashing. Shifokoringiz bilan maslahatlashmasdan turib 
dorilaringizni qabul qilishni to'xtatmang.

Sog'lig'ingizni himoya qiling
Spirtli ichimliklarni umuman ichmaslik salomatligingiz 
uchun eng xavfsizidir. Spirtli ichimliklar jigaringizni zararlaydi. 
Spirtli ichimliklarni ichmaslik jigaringizni himoya qilishi 
mumkin. Ichishni kamaytirish uchun maslahatlarni  
rethinkingdrinking.niaaa.nih.gov saytidan bilib oling. 

Agar siz spirtli ichimliklar ichishni kamaytirishingiz 
kerak bo'lsa, tibbiy xizmatlar provayderingiz bilan 

gaplashing yoki 311 raqamiga qo'ng'iroq qiling.

Retseptsiz beriladigan dorilar, tabiiy dorilar, vitaminlar 
yoki qo'shimchalarni qabul qilishdan avval shifokoringizdan 
so'rang. Asetaminofen (taylenol) kabi ayrim reseptsiz 
beriladigan dorilar, vitaminlar, temir kabi qo'shimchalar, o'tlar 
yoki “tabiiy dorilar” jigaringiz uchun xavfli bo'lishi mumkin. 
Ular sizning jigaringizga zarar yetkazishi mumkin bo'lgan 
dorilarni qabul qilmasligingizga yordam bera olishlari uchun 
shifokorlaringizga B gepatiti bilan og'riganligingizni ayting.

Ortiqcha vazn yog'li jigarga olib kelishi, bu esa B gepatitini 
yomonlashtirishi mumkin. Sog'lom parxezga amal qiling, 
mashqlar bajaring va sog'lom tana vaznini ushlab turing. 

Ko'mak oling. Hissiyotlaringizni shifokoringiz va 
o'zingiz ishonadigan kishilar bilan baham ko'ring. Agar 
hissiyotlaringizni boshqarishda yordam kerak bo'lsa, tibbiy 
xizmatlar provayderingiz bilan gaplashing yoki 311 raqamiga 
qo'ng'iroq qiling. 

http://rethinkingdrinking.niaaa.nih.gov

Homiladorlik va B gepatiti
Barcha homilador ayollar har safar homiladorlik davrida 
B gepatiti bo'yicha tekshiruvdan o'tishlari kerak. Agar siz 
homilador bo'lsangiz va B gepatiti bilan og'risangiz, tug'ish 
xonasida bu haqida shifokor va xodimlarga ayting. B 
gepatitining oldini olish uchun chaqalog'ingiz tug'ilganidan 
keyinoq darhol va tug'ishdan keyin 12 soatdan kechiktirmasdan 
B gepatitiga qarshi vaksinaning bir dozasini va B gepatitiga 
qarshi ummunitet globulinining bir dozasini qabul qilishi kerak.



6 7

Bolalar va B gepatiti
Farzandimga B gepatiti yuqishi mumkinmi?
Ha. Agar ularning onalari B gepatiti bilan og'rigan bo'lsa, 
chaqaloqlar B gepatiti yuqishi xavfi ostida bo'ladilar. Chaqaloq 
tug'ilgan kunidayoq vaksina va immunitet globulini qabul qilgan 
hollarda infeksiya yuqishining oldini olish mumkin. 

Farzandim B gepatitiga qarshi emlanishi kerakmi? 
Ha. Ular B gepatiti bilan og'rigan shaxs bilan birga yashaydigan 
yoki bunday shaxs tomonidan qaraladigan hollarda B gepatiti 
yuqishi xavfi ostida bo'ladilar. Emlash B gepatitining oldini 
olishning eng yaxshi usulidir. 

• Barcha chaqaloqlar tug'ruqxonani tark etishdan avval B 
gepatitiga qarshi vaksinaning birinchi dozasini (tug'ilish 
dozasini) olishlari kerak. 

• Barcha bolalar B gepatitiga qarshi asosiy vaksinalar 
seriyasini qabul qilishni yakunlashlari kerak.

Farzandim B gepatiti bo'yicha tekshiruvdan o'tishi 
kerakmi?
Agar siz B gepatiti bilan og'rigan ona bo'lsangiz, farzandingiz 
B gepatitiga qarshi vaksinalar seriyasini qabul qilishni 
tugatganidan keyin B gepatiti bo'yicha tekshiruvdan o'tishi 
kerak. Tekshiruv 9 oylikda (ertaroq emas) o'tkazilishi kerak. 

Agar farzandingiz B gepatiti bilan og'rigan bo'lsa, buni 
o'qituvchilar, kundalik qarovchilar, boshqa bolalar yoki ularning 
ota-onalariga aytmang. 

• Siz ko'krak sutingiz orqali chaqalog'ingizga B gepatitini 
yuqtira olmaysiz, unda qon mavjud bo'lgan hollar 
bundan mustasno. 

• Og'zingizdagi ovqatni bermang. Chaqaloqlar uchun 
ovqatni chaynab bermang.

B gepatiti bilan og'riganingizni 
boshqalarga aytish
B gepatiti bilan yashash oson bo'lmasligi mumkin. B 
gepatiti bilan og'riganligingizni boshqalarga aytib berish 
hissiyotlaringizni boshqarish va o'zingizga kerak bo'lgan 
ko'makni olishga yordam berishi mumkin. 

Sizga yaqin kishilarga B gepatitini yuqtirishingiz mumkinligi 
tufayli ular tekshiruvdan o'ta olishlari yoki vaksina qabul qila 
olishlari uchun bu to'g'risida ularga ham aytishingiz kerak.

B gepatiti bilan og'riganligingizni hammaga aytishingiz shart 
emas. Biroq o'zingiz jinsiy aloqa qiladiganlar, uyingizdagilar, 
dorilarni baham ko'ruvchi sheriklar va barcha shifokorlaringizga 
aytish muhimdir.

Sizga kontaktni tekshiruvdan o'tishga undovchi anonim 
elektron xat yuborishga imkon beruvchi onlayn xizmatlar 
(inspot.org kabi) mavjud. 

Nima deyishim kerak?
Imkoni boricha ko'proq ma'lumot bering. Mavzuni muhokama 
qilishda dadil va hotirjam bo'ling va ayblamang. 

Odamlarga quyidagilarni albatta ayting:
• B gepatiti tug'ish, jinsiy aloqa qilish vaqtida va narkotik 

moddalar qabul qilish jihozlari yoki shaxsiy qarov 
buyumlarini (soqol olish vositalari kabi) baham ko'rish 
orqali boshqalarga yuqishi mumkin.

• O'zingizning B gepatiti bilan og'riganligingiz yoki 
emlanishingiz kerakligini aniqlash uchun tekshiruvdan 
o'ting. B gepatitiga qarshi xavfsiz va samarali vaksina 
mavjud.

http://inspot.org

Boshqalarni B gepatitidan himoya qilish 
• Sherigingiz B gepatitiga qarshi 

to'liq emlangunicha jinsiy 
aloqa vaqtida prezervativlardan 
foydalaning. Sherigingiz B gepatiti 
bo'yicha tekshiruvdan o'tishi va 
zarur hollarda vaksina qabul qilishi 
kerak.

• Agar siz narkotik vositalar qabul qilsangiz, faqat yangi 
yoki sterillangan jihozlar yoki moslamalardan, jumladan 
ignalar, shpritslar, paxta, stakanlar, bog'lagichlar, tig'lar, 
keskichlar, chayish suvi, pishirgichlar, so'rgichlar yoki 
turbkalardan foydalaning.

• Tatuirovka qilish, igna bilan davolash yoki inyeksiya qilish 
(masalan, insulin, steroid kabilar) uchun doimo yangi yoki 
sterillangan ignalardan foydalanilishiga ishonch hosil qiling.

• Siz bilan yashaydigan kishilar, jinsiy aloqa qiluvchi 
sheriklar va siz narkotik moddalarni baham ko'rgan 
kishilarni tekshiruvdan o'tish va zarur hollarda vaksina 
qabul qilishga undang.

• Tish chyotkalari, soqol olish vositalari, ignalar, tirnoqlar uchun 
tayoqchalar, manikyur qaychilari, tirmoq olgichlar yoki idish 
yuvish lattalari kabi qoninigiz tekkan bo'lishi mumkin bo'lgan 
shaxsiy qarov buyumlarini baham ko'rmang.

• Kesilgan joylar va ochiq yaralarni bog'lamlar bilan yoping 
va boshqalarning qoningizga tegmasliklariga ishonch hosil 
qiling. Qoningiz yoki tana suyuqliklariga tekkandan keyin 
qo'lingizni yaxshilab yuving. 

• Har qanday to'kilgan qonlarni oqartirgich eritmasi (bir bo'lak 
oqartirgich va to'qqiz bo'lak suv) bilan tozalang.

• Qon, organlar, to'qima yoki sperma bo'yicha donorlik qilmang. 

Ta'sir qilgandan keyingi profilaktika: Agar siz biladigan 
biror kim yaqinda B gepatiti ta'siriga uchragan bo'lsa, darhol 
shifokorga qo'ng'iroq qiling va immunitet globulini, virusning 
tana bo'ylab tarqalishini to'xtatishga yordam berishi mumkin 
bo'lgan dori haqida so'rang. Samarali bo'lishi uchun u ta'sirga 
uchragandan keyingi yetti kun ichida qabul qilinishi kerak.

Tasodifiy tegib ketish xavfsiz
Siz aksa urish, yo'talish, o'pishish, quchoqlash, qo'llarni 
silkitish yoki gaplashish yoxud ovqatlanish anjomlari, ichish 
stakanlari, ovqatlanish yoki suv ichish orqali B gepatitini 
yuqtira olmaysiz. Agar siz B gepatiti bilan og'risangiz, 
ishdan, maktabdan, o'yindan yoki bola qarovidan 
uzoqlashtirilmasligingiz kerak.

B gepatiti haqida ko'proq 
ma'lumotlar

Nyu-York shahar sog'liqni 
saqlash boshqarmasi
311 raqamiga qo'ng'iroq qiling yoki 
nyc.gov/health/hepatitis saytiga 
kiring

B gepatiti jamg'armasi
Inglizcha: 215-489-4900 raqamiga 
qo'ng'iroq qiling yoki 
www.hepb.org saytiga kiring
Xitoycha: hepb.org/simplifiedchinese
Frantsuzcha: hepb.org/french
Koreyscha: hepb.org/korean
Ispancha: hepb.org/spanish

Amerika Jigar jamg'armasi
800-465-4837 raqamiga qo'ng'iroq 
qiling yoki liverfoundation.org saytiga 
kiring

Nyu-York shahar B  
gepatiti kaolitsiyasi 
hepfree.nyc saytiga kiring

Yaqiningizda shifokor 
toping 
Nyu-York shahar Sog'liqni 
saqlash boshqarmasi
nyc.gov/health/hepatitis saytiga 
kiring yoki 877877 raqamiga LIVER 
xabarini yuboring

Nyu-York shahri davlat 
kasalxonalarida B gepatitiga 
qarshi arzon narxdagi 
davolash
nyc.gov/hhc saytiga kiring

Sog'liqni sug'urta qilish 
xizmatini toping 
Nyu-York shtati Salomatlik 
Bozori
855-355-5777 raqamiga qo'ng'iroq 
qiling yoki nystateofhealth.ny.gov 
saytiga kiring
Xitoycha: https://info.nystateofhealth.
ny.gov/simplifiedchinese
Frantsuzcha: info.nystateofhealth.
ny.gov/French
Koreyscha: info.nystateofhealth.
ny.gov/Korean
Ispancha: info.nystateofhealth.ny.gov/
Spanish

ACCESS NYC
https://access.nyc.gov/ saytiga kiring

Axborot va resurslar

http://nyc.gov/health/hepatitis
http://www.hepb.org
http://hepb.org/simplifiedchinese
http://hepb.org/french
http://hepb.org/korean
http://hepb.org/spanish
http://liverfoundation.org
http://hepfree.nyc
http://nyc.gov/health/hepatitis
http://nyc.gov/hhc
http://nystateofhealth.ny.gov
https://info.nystateofhealth.ny.gov/simplifiedchinese
https://info.nystateofhealth.ny.gov/simplifiedchinese
http://info.nystateofhealth.ny.gov/French
http://info.nystateofhealth.ny.gov/French
http://info.nystateofhealth.ny.gov/Korean
http://info.nystateofhealth.ny.gov/Korean
http://info.nystateofhealth.ny.gov/Spanish
http://info.nystateofhealth.ny.gov/Spanish
https://access.nyc.gov/

B gepatiti xavfini baholash
 Siz yoki ota-onangiz B gepatiti xavfi baland bo'lgan 

hududda tug'ilganmi? (Keyingi sahifadagi ro'yxatga 
qarang.)

 Homiladormisiz?

 B gepatiti bilan og'rigan shaxs bilan birga 
yashaysizmi?

 Jinsiy aloqa qiladigan sherigingiz B gepatiti bilan 
og'riganmi?

 Tug'ilgan vaqtingizda onangiz B gepatiti bilan 
og'riganmidi?

 Jigaringiz tekshiruvlari natijalari me'yorida emas va 
buning nima uchun ekanligini bilmaysizmi?

 Sizga sizda gepatit borligi aytilganmi?

 Sizga sizda OITS borligi aytilganmi?

 Siz erkak bilan jinsiy aloqa qiladigan erkakmisiz?

 Siz biror marta narkotik moddalarni inyeksiya 
qilganmisiz yoki biror-bir narkotik modda qabul qilish 
jihozini (ignalar, pishirgichlar, paxta, so'rgichlar yoki 
chayish suvi kabilarni) baham ko'rganmisiz?

Agar siz bu savollardan birortasiga “ha” deb javob 
bergan bo'lsangiz, siz B gepatiti xavfi ostidasiz. 
Shifokoringizga testdan o'tish haqida aytib bering yoki 
ko'proq ma'lumotlar olish uchun LIVER matnili sms 
xabarni 877877 raqamiga yuboring. 

B gepatiti keng tarqalgan 
dunyo hududlari 

Tinch 
okeani

Atlantika 
okeani

Hind 
okeani

B gepatitining
Tarqalganligi
Yuza antigeni

Yuqori ≥ 8% 
O'rtacha 2%–7% 
Past < 2%

Afrika va Osiyo:  
Barcha mamlakatlar 

Avstraliya va 
Janubiy Tinch 
okeani hududi: 
Avstraliya va Yangi 
Zelandiyadan 
boshqa barcha 
mamlakatlar

O'rta Sharq: Kipr 
va Isroildan boshqa 
barcha mamlakatlar

Sharqiy Yevropa: 
Vengriyadan boshqa 
barcha mamlakatlar 

G'arbiy Yevropa: 
Malta, Ispaniya va 
Grenlandiyaning tub 
aholisi 

Shimoliy Amerika: 
Alyaskaning asl 
odamlari va Shimoliy 
Kanadaning tub 
aholisi 

Markaziy Amerika: 
Gvatemala va 
Gonduras

Janubiy Amerika: 
Ekvador, Gayana, 
Surinam, Venesuela 
va Boliviyaning 
Amazon hududlari, 
Braziliya, Kolumbiya 
va Peru

Karib bo'g'ozi: 
Antigua-Barbuda, 
Dominika, 
Dominikan 
Respublikasi, 
Grenada, Gaiti, 
Yamayka, Sent-Kits-
Nevis, Sent-Lyusiya 
va Turki va Koykos 
orollari

Ko'proq ma'lumotlar olish uchun  
nyc.gov/health/hepatitis saytiga kiring yoki 
877877 raqamiga LIVER xabarini yuboring

3.19 Uzbek


